
				এই পাতাটির মুদ্রণ সংশোধন করা প্রয়োজন। 
আহুতি। سb
নির্ম্মাল্য ।--পিতা, প্রণাম । মহা ।--নারায়ণ তোমার সহায় হ’ন । [ নির্ম্মাল্যের প্রস্থান । চরণ -বালকের কথা শুনলে মনে হয় বুঝি এখনও ভগবান আমাদের প্রতি বিমুখ হননি। বালকের বিশ্বাসও অদ্ভূত-ভক্তিও অদ্ভুত । মহা ।-চরণদাস, তাহ’লে তুমি আর বিলম্ব কোরোনা। মোহান্ত মহারাজকে সংবাদ দিয়ে মহাবনে যাবার জন্য প্রস্তুত হও । আমি বিশেষ বিবেচনা করে দেখলুম। এ দেশ পরিত্যাগ করাই বিধি। এখানে অবস্থান কোনপ্রকারে নিরাপদ নয়-বিশেষতঃ আহুতির জন্য আমি অধিক চিন্তিত হয়েছি। রুদ্রচণ্ড যেমন নিষ্ঠুর-প্রকৃতি, তার সেনাপতি এই চন্দ্রপীঠও তেমনি নিষ্ঠুর, লম্পট এবং সুরাপায়ী ! আহুতির রূপে আকৃষ্ট হওয়া চন্দ্রপীঠের পক্ষে অসম্ভব নয়। বালকের কথার ভাবে বুঝলুম পথে আহুতিকে দেখে সে একটু বিচলিতও হয়েছে। তুমি মোহান্ত মহারাজকে আমার সমস্ত সংবাদ বোলে—বোলে আমার ইচ্ছা তিনিও আমাদের সঙ্গে শ্রীবৃন্দাবনে যাত্রা করেন । চরণ -আজ্ঞে, সমস্তই ব’লব। বিপদ যা দেখে গেলুম আর বুঝে গেলুম, তাতে আমারও ধারণা জন্মেছে। এ দেশ মানুষের নয়, এ দেশ পিশাচের অধিকৃত । নেপথ্যে আহুতি -পিতা পিতা, দোর খুলুন, দোর খুলুন। মহা -কেও ? মা! আহুতি ? ( দ্বারোন্মোচন )
( আহুতির প্রবেশ ) কি মা, এমন ব্যস্ত হ’য়ে যে অসময়ে! নির্ম্মাল্য এইমাত্র এখান থেকে গেল, তার সঙ্গে দেখা হয়নি ? আমি যে তাকে । বলে দিলুম তোমরা এখন বাড়ী থেকে না বেরোও ।

